
Kaloe saratoes taon doeloe berdjoembla ampat ratoes millioen, nistjaja saratoes taon kamoedian bakal sebagitoe djoega.

Lantaran iapoenja djoembla pendoedoek jang ketjil, Frankrijk kaloearken atoeran boeat kasi persenan oewang kapan ada kalahiran: oepama erang lelaki jang mempoenjai tiga anak dikasi satoe persenan; ampat atawa lima anak, speciaal persenan; anak kembar, extra persenan. Sasoeatoe orang lelaki jang beroemoer tigapoeloe atawa orang prempoean jang beroemoer doeapoeloe belon djoega maoe menika aken didenda. Bagitoelah Frankrijk berichtiar seboleh-boleh boeat naekken angka kalahiran. Sebetoelnja djoembla dari pendoedoek Frankrijk tida djadi semingkin merosot; tjoema kaloe dihitoeng menoeroet hitoengan persen, itoe kanackan djadi katjek djaoe sekali djika dibandingken pada kanaekan djoembla pendoedoek dari laen-laen negri. Didjeman doeloe Frankrijk djoega ada satoe negri jang oetamaken pertanian; pemerenta dan rahajat ada sanget djaja. Saratoes taon jang laloe saorang terpladjar bangsa Inggris jang bernama Malthus andjoerken orang watesken kalahiran dengen madjoeken alesan bahoea doenia soedah padet dan soember makanan ada berwates, dan kaloearken theorie jang oetamaken „djoemblanja pendoedoek dan banjaknja barang makanan dalem imbangan jang tentoe". Malthus poenja theorie hoendjoek sifatnja batin dari rahajat Frankrijk jang soeka kasenangan lahir. Iaorang andjoerken anak-anak moeda tida moestinja kasi marika poenja diri diretjokken oleh oeroesan-oeroesan roemah tangga dan orang prempoean diganggoe oleh anak-anak; dan tjara-tjara jang marika goenaken boeat tjega bertamba kalahiran ada bersifat jang sebenernja atawa jang bikinan. Saratoes taon jang laloe djoemblanja pendoedoek Frankrijk ada lebih besar dari pendoedoek dari laen-laen negri di Europa jang mana sadja, tapi lantaran theorie Malthus telah tersiar loeas dan dipoedja, pendoedoek Frankrijk laloe moelahi godot bangsanja sendiri, dan hasilnja dari itoe ratjoen jang digoenaken oleh itoe orang terpladjar telah membikin Frankrijk kakoerangan dengen djiwa menoesia. Anak-anak moeda Tionghoa jang koerang pikir banjak sekali jang kena langgar bisanja itoe ratjoen, dan marika djadi loepa pada itoe kasengsara'an jang ditanggoeng oleh Frankrijk di'ini waktoe, Kita-orang poenja tjita-tjita djoestroe ada boeat tamba djoemblanja pendoedoek negri dan bikin koeat sifat ka-

